2. METODIKA E EDUKATËS FIZIKE

     2.1. Lënda, qëllimet dhe detyrat  

     Fjala metodikë rrjedh nga fjala greke “metodos” që do të thotë rrugë, mjete. Pra metodika e edukatës fizike është shkencë pedagogjike cila përfshinë përmbajtjen, organizimin, teknikën dhe teknologjinë e procesit edukativo arsimor në fushën e mësimit të edukatës fizike. Ajo studijon dhe përcakton metodat dhe mënyrat optimale për paisjen e nxënësve me njohuri, shkathtësi, shprehi dhe aftësi lëvizore, tregon rrugën që duhet të ndjek arsimtari në dhënien e dijës dhe kontrollin e saj, format e ushtrimit dhe përsëritjes, kriteret e hartimit të plan-programeve mësimore. Si degë arsimore-shkencore, metodika e edukatës fizike na mëson forma dhe metoda të ndryshme pune, na  tregon anët pozitive dhe negative të një metode, kriteret dhe kushtet të përdorimit të njërës apo tjetrës metodë. Përdorimi i metodave të ndryshme në mësimë kushtëzohet nga shum faktorë ndër të cilave ma relevante janë: kushtet e punës, mosha, seksi, aftësitë fizike dhe mendore të nxënësve e tj. Format dhe metodat e mësimit kan karakter progresiv dhe nuk duhet të aplikohen në mënyrë shablone, ata pësojnë ndryshyme krahas kërkesave të reja të organizimit dhe zhvillimit të shkollës. Detyrat edukative dhe higjienike duhet të nënvizohen posaçërisht në zhvillimin e edukatës fizike në shkolla ku bazat e shëndetit dhe zhvillimit të përgjithshëm vendosen në moshën e njomë fëminore. 

      Për aritjen e qëllimeve të veta, metodika mbështetet në dukuritë themelore të shkencat natyrore, humanitare e pedagogjike (pedagogji, psikologji, fiziologji, biologji, anatomi, higjienë etj.), të cilët përfshinë periudhën e ritjes dhe zhvillimit psikofizik të organizmit të nxënësve. Në lidhje të ngushtë me këto shkenca, metodika përcakton përmbajtjen, ligjet, parimet dhe rregullat e zhvillimit të mësimeve, për të aritur rezultate sa më të larta edukativo-teknike.   Për aritjen e qëllimeve të parashtruara, për zbulimin dhe aplikimin e formave optimale organizative të punës me nxënësit e ciklit të ulët të shkollave fillore, metodika e edukatës fizike për ket moshë, duhet të zgjedhë disa detyra kryesore si që janë:

  -Studentët e Fakultetit pedagogjik të pajisen me dituri teorike dhe shkencore, kushtuar vlerave të edukatës fizike në pikpamje shëndetsoro-higjienike, pedagogjiko-arsimore dhe psikollogjiko-sociollogjike, që janë shum të rëndësishme për zhvillimin dhe format e ndryshme të mësimit në klasat e ulta të shkollës fillore.

   -Të njoftohen studentët me qëllimet dhe detyrat e mësimit, që jep mundësi të zgjidhjes adekvate të përmbajtjes, formave dhe metodave të punës, dhe të vin në shprehi krijimtarija e tyre pedagogjike. 

   -Të aftësohen studentët për përdorjen e mjeteve, literaturës dhe udhzimeve për përpunimin dhe modelimin e planprogramit në bazë të kushteve egzistuese për mësimin e edukatës fizike.

   -Të aftësohen studentët në organizimin e mësimit në kushte të ndryshme materijale dhe atmosferike, në mënyrë që përshtatshmërija ta ritë kualitetin e mësimit.

    -Realizimi praktik i detyrave programore të bëhet nëpërmjet hospitimit dhe punës praktike me nxënësit e  të  gjith klasave të ulta.       
     -Për realizimin e detryrave të parashtruara, studentët duhet hollësisht të jen të pajisur me dituritë në lidhje me karakteristikat anatomo-fiziologjike dhe psiqike në  zhvillimin e nxënësve, të jenë në gjendje ti dallojnë anomalitë eventuale në zhvillimin fizik dhe të ndërmarin masa të nevojshme preventive dhe kurative.    

     -Me qëllim që të jenë sa ma të suksesëshëm në punën e tyre praktike si arsimtarë, studentët duhet mirë ti kuptojnë dhe praktikisht ti ushtrojnë të gjith elementet e programit mësimorë të klasave të ulta. Demonstrimi i ushtrimit është gjithmonë në kompetencë të arsimtarit i cili me aftësitë e veta ndërton autoritetin te nxënësit.   

2.2. Përdorimi i termave të kultures fizike

   -K u l t u r a   f i z i k e ështe pjesë përbërëse e kulturës shoqerore dhe bazë e gjith procesit të edukimit fizik që perfshinë rezultatet praktike dhe teorike të edukimit fizik, ne krijimin e mjeteve materijale e morale të domosdoshme për realizimin e detyrave të këtij edukimi.

    -E d u k a t a   f i z i k e është proces i organizuar që ka për qëllim zhvillimin e gjithanshëm të njeriut me aftesi e shpresi levizore, me cilësi të larta fizike, morale dhe mendore.

    -S p o r t i është pjesa përbërëse e kulturës fizike qe kërkon pregatitje të posaçme dhe sistematike, fizike, morale, teknike e taktike, zhvillimi i të cilit ka permbajtje garuse, mbështetur në një planifikim, organizim me regulla të posaçme.

    -R e k r e a c i o n i është pjesë përbërse e kulturës fizike dhe ka për qëllim me ushtrime të  ndryshme dhe aktivitete sportive të arije kënaqësi dhe zbavitje.

    -K i n e z i t e r a p i j a është pjesë përbërëse e kulturës fizike qe ka për qëllim anulimin e shformimeve trupore me ushtrime të posaçme.

